
Potong bekalan elektrik kilang degil

Melaka: Kedegilan sebuah
kilang memproses logam
yang tetap beroperasi wa-
laupun sudah dikeluarkan
arahan pemberhentian serta
dikompaun membawa pa-
dah apabila dikenakan tin-
dakan pemotongan bekalan
elektrik, semalam.
Tindakan pemotongan be-
kalan elektrik itu diambil Ja-
batan Alam Sekitar (JAS) ne-
geri dengan bantuan Tenaga
Nasional Berhad (TNB) da-
lam operasi khas dijalankan,
di premis itu di Cheng, ki-
ra-kira jam 10.30 pagi.

Difahamkan, kilang yang
sudah beroperasi sejak ta-
hun 2016 itu sebelum ini
disyaki melanggar kuasa pe-
nahanan alat kelengkapan
yang mengakibatkan pence-
maran udara sebelum diam-
bil tindakan beberapa kali
pada tahun lalu.

Pengerusi  Jawatankuasa
Perumahan, Kerajaan Tem-
patan dan Alam Sekitar Da-
tuk Zaidi Attan berkata, pada
tahun lalu, JAS negeri be-
berapa kali mengambil tin-
dakan susulan aduan dite-
rima termasuklah satu adu-

an awam melalui Suruhan-
jaya Pencegahan Rasuah Ma-
laysia (SPRM) pada 21 Sep-
tember tahun lalu.

Beliau berkata, empat
aduan sudah diterima, ter-
masuk yang terkini pada 16
Februari lalu.

“Sebelum ini, tindakan su-
dah diambil dan premis di-
minta untuk henti operasi
sementara dengan dipasang
pita kuning, namun kita per-
caya terdapat unsur pelang-
garan dan masih beroperasi.

“Hari ini (semalam) tinda-
kan pemotongan elektrik di-

ambil serta penutupan serta
merta dilakukan selain kita ju-
ga meminta lesennya ditarik
Majlis Bandaraya Melaka Ber-
sejarah (MBMB),” katanya.

Beliau berkata demikian
pada sidang media selepas
operasi yang turut disertai
Pengarah JAS Melaka Rosli
Osman.

Menurut  beliau, selain
disyaki beroperasi dua kali
ganda daripada kapasiti di-
benarkan semakan dilaku-
kan turut mendapati kilang
itu sudah diperiksa 20 kali
oleh JAS sejak beroperasi.

ZAIDI (tiga dari kanan) melihat
Sraamtou T n

acuan yang digunakan untuk

dalam operasi penguatkuasaan

ke atas kilang di Taman Teknologi Cheng.

